
Pusu balay ka smluhay kari Truku

Hmuya asi ta ka smluhay Kari Truku hug?

Pnaah alang Truku Truwan nyusan Nantu ka rudan ta, yaasa ini tuku ka
dxgal gpahan ni qrunang saan tmsamat do rudan ta o mnkala dgiyaq Paru
miyah thjil nklaan hidaw ni mkree‘uﬁls mniq yayung Mntudu, yayung
Towsay ni yayung Btulan.

Kari o ini alax paah kndsan, balay bi o aji msriqu slhayan ka kari, kiya
ka kiya ni asi ta ka tghlayun bi dmuuy kndsan ta kdjiyax, mtduwa saw nii
rmngaw uri, “kari o naa kingal saw maakndsan” wada maxal kmbkiyan
sngari hngkawas ka nniqan na Taywang hini da. Lmutut tmgsa knkla kndsan
kari Seejiq Tnpusu o wana nak smhjil seejiq dha nanak, mmgaw ni gmkla.

Sthayan kari Seejiq Tnpusu o asi ka paah kska kneudus kiya, endaan
knkla kndsan, paabalay paah endaan, mseupu kska kndsan, paah uyas
sbiyaw, lukus sbiyaw, knshiya uqun sbiyaw ni rgrig sbiyaw, saw nii ka
tgmalu bi knkla euda smluhay kari.

Pnegluban pphnang kari Truku o malu stgsa ni slhayan, pusu balay
kklawa kari Truku ga ska ruwan sapah. Wana nak smtama gqeepah

thowlang Klwaan ni gaya o ini dhuq pkbalay kmlawa pkrana kari Truku ana

bitaq knuwan kiya, alang o ida nigan ga dmuuy kari Seejiq Tnpusu, kiya ka
kiya ni msula balay o Inglungan rrngaw kari bubu.

Huya ta ksun smluhay ka kari Truku o kika dhug pusu dngsun,

“matas o dhuq rmngaw”, “qmita o dhuq rmngaw”, “embahang o mtduwa
matas”.

Kari bubu o pnllayan balay dmuuy kari txtaxa hiyi kana seejiq,
kmsteita bi ni mgay kneuxul biyax kndsan, ppeeniq ppgaluk seejiq ni seejiq,
duri ni kari Truku o pktuku kkla Imnglung ni knkla kndsan, duri ka kari
Truku o nigan bi kkla limnglung ni gnhiyi ni pusu knmalu knkla kndsan sun
dha tmdahu.

Ddgi kklawa ni pkrana ka suyang bi knkla kndsan kari Truku, tai saw
empknbivax ta smlluhay ni pkrana dmudug kari bubu, nii ka pusu gpahun ta

-ssluhay kari Truku.
Paah kana gsahur, kana Inglungan ni kana knkla, ivah ta smluhay kari

Truku hncian pnspadaw rudan ta.

